
আৰু যদি আস্তিকক পায় দৰিশণ।

কোনে সীমা কৰিবেক তাৰ পূণ্যগণ..৮৪

আমাৰ বচন যেবে নামানা মনত।

লওক প্ৰমাণ আৰ যমৰ বাক্যত॥

অনন্তৰ আগে যম ৰাজাৰ ৱচন।

বোলন্ত আমাৰ কিচু নাহি প্ৰয়োজন॥৮৫

যত লোকে স্নান কৰে আমাক নাপায়।

দিব্য বিমানত চৰি বৈবুণ্ঠক যায়॥

আমাসাৰ পৰা আৰ নাহি দুখিজন।

হেন জানি প্ৰভু আবে কৰা যেন মন॥৮৬

হেন শুনি সঙ্কৰসনে বোলে তাক চাই।

বোলে তোমাসাৰ সম নাই যমৰাই॥

যাওক গৃহক মনে নকৰিও কষ্ট।

এতেকে লোকৰ কাৰ্য্য কৰিবাহো নষ্ট॥৮৭

হেন শুনি যমৰাজা ৰাজ্যে চলি গৈলা

পাচে সঙ্কৰ সনে মোক মাতি আদেশিলা॥

চলিও পুণ্ডৰি তুমি ভবাৰ্ণব বন।

যিতো তীৰ্থবাসী তাক কৰিয়োক চন॥৮৮

তাৰপৰা লোক আৰ নাসে ইঠানক।

পালাহা প্ৰয়াণ আত তোমাৰ সবাক॥

